
Una pillugu siunnersuut:  

Ineriartornermikkut akorngutillit ingerlaqqinnissaminnut ilinniartinneqartarnerisa, 

oqittunik suliffeqartarnerisa aamma taamaaqatiminnik najugaqarfinni najugaqartarnerisa 

siunissami qanoq pitsanngorsarneqarsinnaanerat pillugu apeqquteqaat 

allaavigalugu oqallinnissamik Inatsisartunut ilaasortaq Agathe Fontain saqqummiussaa Partii Inuiat 

nuannaarutingalugu qujassutingaarput. 

 

Partii Inuit pingaartilluinnarlugu oqaatigissavarput kikkuungaluaruttaluunniit nunami maani 

inissaqartinneqartariaqaratta aammalu atorfissaqartinneqartutut tikilluaqqusaasutullu 

misigitinneqartuartariaqaratta aamma innarluuteqaraanni imaluunniit ineriartornikkut 

kingusinnerusumik inissisimangaluaraanni. 

Kalaallit Nunarput ineriartortuuvoq tamannalu ilutingalugu pissusissamisoortuuvoq maanna 

pimoorullugu inuit innarluuteqartut imaluunniit ineriartornermikkut ajornartorsiuteqartut nunatsinni 

ilinniartitaanikkut sukumiinerusumik periarfissaqartinneqalernissaat suliniutigissallugu. 

 

Inuit ataqatigiit inatsisartunut ilaasortaatitaata Agathe Fontainip maanna oqallinnissamik 

saqqummiussaa tamakkiisumik Partii Inuit taperserlugu ilassutigerusupparput sineriassuatsinni 

angajoqqaarpassuit meeqqamik taama ittumik nappaateqarnerinut eqqungaasut ilanngullugit 

pitsanngorsaavigineqarnissaat eqqartoqqullugu, aammalu ulluinnarni ajornartorsiutaasinnaasartut 

pillugit tusarniaqqullugit.  

Nalunngilarput illoqarfimmiik illoqarfimmut innartluutillit pillugit sullisseriaatsit ilaatigut 

assigiinngitsorujussuusut.  

 Taamaattumik kaammattuutigerusupparput taamatut suliniuteqarniarneq 

ilinniarfeqalernissaannarmut tunngatinnagut ataatsimoortillugilli ajornartorsiummut 

attuumassuteqartut tamaasa iluarsiissuteqarfiginissaat suliniutigineqassasoq.  

Tassami ajornartorsiut ilimagisatsinniit annertuneruvoq. Inunnguillu innarluuteqartut allatuulli 

tamakkiisumik inuttut naligiimmik naleqartutut pisinnaatitaaffeqartutullu inooqataanissaat maani 

nunami qularnaarniartariaqarparput. 

Taama oqaaseqarluta erseqqissaqqissavarput oqallisissiaq tamakkiisumik ilaleratsigu 

suleqataaffigissagatsigulu pitsaanerpaaffissaa anguterlugu. 

 


